
' INLEIDING

Konyne maak uitstekende troeteldiere en is 'n wonderlike stokperdjie. Dis egter onmoontlik om ‘n troereldier
behoorlik te versorg af veel met 'n stokperdjie te bereik as 'n mens nie oor die basiese inligting oor die onderwerp
beskik nie. Dit verskaf 'n mens ook groot bevrediging om ekstra uitdngings met jou troeteldiere of stokperdjies
aan te durf. Waar kry jy 'n groter uitdaging as om jou diere vir 'n skou in te skryf?  Om te skou kan groot

vreugde of diepe teleurstelling veroarsaak, maar dit is altyd ‘n ervaring waaruit jy baie leer, selfs na hoeveel

Jare.

Om konyne te teel is 'n boerdery-onderneming en dis moeilik om rigiede reéls neer te lé. Wat vir een werk, deug
nie noodwendig die beste vir 'n ander nie. Jy kan dir dus nodig vind om met verskeie metodes te eksperimenteer

en dan by die een te hou wat jou die beste pas.

In hierdie boekie gaan ek jou die basiese feite geé oor sekere aspekte van hoe om konyne te teel en te skou. ook
party van die veranderlikhede. Aan die einde van elke "hoofstuk” is daar 'n paar projekte vir jou om te doen. '
Om hierdie projekie te voltool. sal navorsing, eksperimentasie of dinkwerk van jou verg. As jy hulle egter
eenkeer voltooi het. behoorr jv genoeg kennis van konvne te hé om die meeste vrae war 'm beoordelaar of

enigiemand anders jou kan stel. bevredigend te kan beannvoord.

Vooris. voorspoed met die stokperdjie wat jy gekies het en mag dit vir jou baie vreugde en bevrediging bring.

Projekte Hoofstuk 1

Hello! Ek is

Karel Konyn.

En ek is die
Klein Wit .
Konyn.

Tussen die twee van ons gaan
ons vir jou (aan die einde van
elke hoofstuk) 'n aanta] projekte
gee 0m Jou in staat te stel om
meer van ons te leer. Dit sal ons
(Jy en die konyn) in staat stel om
mekaar beter te verstaan.

onderwerp opdoen.

Ons raad aan jou is om eers die hele boekie deur te lees
en dan een projek op ’n keer te kies en aan te pak. Jy sal
vind dat jy voortdurend na jou projek kan terugkeer en dit
bywerk namate jy meer kennis en ondervinding oor die

L

Die projek by die eerste hoofsnik bied °n tipiese voorbeeld van
hoe jy dit uit ervaring kan aanvul. Jy:sal vind dat jy dit steeds
bly bywerk, selfs al boer Jjy 50 of 60 jaar lank met konyne.

Hoofstuk 1 - Projek

coreenkomste asmede enige belangrike verskille aan.

Maak 'n lys van a] die inligting wat jy cor my (konyne) as ook my
neef. die haas. kan bekom. Dit is raadsaam om die bron waaruit 3y
die inligting bekom het, aan te teken. Asjy lus het kan jy ook my
veraf neef. die muishaas, insluit. Dit sa) egter maar net vir jou eie
inligting wees. Teken dan uit die versamelde inligting al die

Hier is 'n voorbeeld van 'n_moontlike indeling wat jv kan eehruik

L Lagomorpha
Item Konvn | Bron Haas Bron | Muijshaas | Bron
Lot ' I
Teling |
Voedsel |
Habirtar
ens.
ens. | i
ens. | l




- Hoofstuk 2

BEHUISING / SANITASIE

Konyne is maklik as dit by huisvesting kom. Sommige mense hou hulle troetelkonyne sommer in hul huise aan,
of laat hulle in die tuin bly. Ander hou hulle in kolonies aan. Die meeste telers hou hulle konyne egter in
individuele kooitjies (hokke). Maak nie saak hoe en waar 'n mens jou konyne aanhou nie, daar is egter sekere
vereistes waaraan jy moet voldoen. Dit geld vir skuiling, vir skoon, drog en trekvrye omstandighede.

Skuilin

'n Konyﬁ kan gemaklik wees onder 'n verskeidenheid temperature, veral solank dit aan die koel kant is. Hulje
kan egter van oormatige hitte beswyk, Dit is ook raadsaam om konyne, veral gekleurdes, weg te hou van direkie
sonlig omdat dit die pels "doodmaak” en die kleur verbleik. Om hierdie rede verkies sommige mense, veral
buitelandse telers, om hulle konyne in donker omstandighede te huisves.

Sindelikheid :

Hoewel konyne in onhigiéniese omstandighede aangeteel en gefloreer het, is hulle vatbaar vir siektes. Daar word
dus aanbeveel dat hulle omgewing skoon en higiénies gehou word sodat hulle hulle volle potensiaal kan bereik.
'n Siek of besmette konyn sal nie op skou toegelaat word nie.  As dit weldeurglip en ten toon gestel word, sal die
beoordeelaar dit diskwalifiseer en isoleer.

Trek-vry
Soos reeds gesé kan konyne groot temperatuur-verskille verduur, veral aan die koue kant. Hulle s egter baie
gevoelig vir 'n trek. As daar 'n trek in hulle hok:is, kan dit talle probleme veroorsaak, soos verkoues, snuifsiekte

(pasturella) en selfs oorontsteking. Hierdie kan almal dodelike siektes wees en voor Jy weet waar jy is kan jy
sonder konyne sit.

Klammigheid

Visse floreer in water. Grond gebonde skepsels het wel drinkwater nodig om te leef, maar vind dit viters
onaangenaam en ellendig om in klam toestande te moet leef,

Hok-grootte :

In die ou dae is gereken dat 'n konynhek 0,1 vk meter per 500 gm volwasse gewig moet wees. Vandag verkies
die meeste telers standaard grootte hokke. 'n Teelhok is normaalweg 900 mm wyd x 600 mm diep x 450 mm
hoog vir die meeste medium en groot rasse. Kleiner hokke word soms vir klein rasse gebruik. Sommige
kommersiéle telers verkies egter hokke van 600 mim x 600 mm x 300 of 450 mm en plaas die teelkas dan aan die

hok se buitekant. Onthou altyd om die lengte van jou arm in gedagte te hou by die koop of bou van 'n hok. Dit
bly ongemaklik om in die hok te moet inklim ten einde 'n konyn uit 'n hoek uit te kry.

Benodigde materiaal :

As die hok onderdak gehou word, is 'n draadhiok voldoende. Die hok kan egter van enige materiaal gemaak
word, mits sekere dinge in ag geneemn word. Dit is naamlik dat konyne aan alles kou, veral aan hout; staal word
baie warm en baie koud; asbestos word koud en konyne sal daaraan kou. Daarbenewens moet in gedagte gehou
word dat die hok gereeld skoongemaak en ontsmet moet word. Voorsiening moet ook vir kos en water gemaak

word.  As jy op 'n soliede pleks van 'n draadvloer besluit, onthou dan dat dit baie gereelde skoonmaak vereis.
Dit is dan goed om die vloer met saagsels of strooi te bedek.

Higiéne

Alle kos- en waterhouers behoort daagliks skoongemaak te word. Die hok moet eenkeer per week skoongemaak
word, meer dikwels as dit 'n soliede vicer het, en eenkeer per maand ontsmet word.  Alle keutels/drolletjies moer
daagliks verwvder word. Verder moet dopgehou word dat daar nie 'n samepakking van vlieg of insekte plaasvind

nie of dat daar nie 'n stank opbou nie. Die oorsaak van hierdie probleme moet opgespoor en dadelik verwvvder
word.  Onthou altyd. voorkoming is die beste medisyne.



2,1,1 Teken aan en bespresk wat jy nodig het om jouself te huisves.
2,1,2 Teken aan en bespreek wat jy dink ek nodig het om gehuisves te
word. '

2,1,3 Vergelyk wat ons albei nodig het en wat ons afsonderlike behoefi
is. :

-

2,2 - Maak 'n tekening van “n hok vir my as ek buitekant gehuisves m
word. Dui alle mate aan, asook die nodige materiale. Sit uit waarom jy
hok so gemaak het en ook jou keuse van matertaal.

e

Noem die voor- en nadele daarvan om my en my vriende:
te laat los loop in jou tuin;

1in kolonies aan te hou;

in afsonderlike hokke te hou.

2.3 Trek ’n skedule
op vir my hok en
bybehore se skoonmaak
En ontsmetting.

LIS N I

Vir u ele notas.




Hoofstruk 3

VOEDSEL / VOEDINGSWAARDE

Soos reeds gesé is konyne nie vitterig oor kos nie en ek het al gehoor van konyne wat druiwe, appels. mieliepap
metmelk en selfs sjokolade eet en geniet.

-

Nieternin, konyne benodig wel 'n hog proteine-dieet, normaalweg tussen 12% en 14%, hoewel sommige aanvoer
dat hulle tot 18% nodig het. Gevolglik gebruik die meeste mense een van die korrelkosse vir konyne wat in die
handel beskikbaar is. Sommige eksperimenteer met ander dierekosse. Daar word beweer dat kosse wat ureum

bevat liefs vermy moet word. Dis makliker om die konyne korrelkosse te voer as ander kosse, maar dit moet 'n
gebalanseerde dieet wees. :

Verskillende vervaardigers gebruik egter verskillende bestanddele en daar moet nie skielik van cen soort
korrelkos na 'n ander oorgeskakel word nie. Daar moet geleidelik cor 'n paar dae na die nuwe korrel of ander kos
oorgeskakel word, byvoorbeeld 25%, 50%, 73%, 100%.

Hierdie metode om na nuwe kosse oor te skakel kan baie probleme met diaree (buikloop) uitskake!. Daar is

opgemerk dat sekere probleme kan onstaan of uitgeskakel word deur die konyne verskillende kosse of korrels

van verskillende vervaardigers te voer. Hierdie probleme kan wissel. Konynekan hulle eetius verloor, hulle kos

uit die voerbak krap. Dit kan hulle groet beinvloed (voedsel-omsetting), hulle pels kan sagter of growwer word.
“— Dit kan veroorsaak dat pasgespeende kleintjies vrek en kan selfs tot onreélmatighede met bevrugting lei.

Hierdie probleme word nie oornag merkbaar nie, maar vereis volgehoue waarneming oor 'n tydperk van ses

maande of selfs 'n jaar. 'n Mens moet ook in gedagte hou dat ander faktore die probleem kon veroporsaak of
nitgeskakel het.

Die meeste telers is dit eens dat volwasse "groot” konyne tussen 110 gm en 120 gm korrelkos per dag moet kry.
Daar is egter twee gedagieskole oor die voeding van sogende wyfies (wyfiekonyne met kleintjies wat drink) en
speenkonyntjies (kleintjies van tot 12 weke oud). Een skool verkies dat kos te alle tye beskikbaar moet wees en

dat die konyntjies eet na gelang hulle lus het. Die ander skool wil hé dat voeding van jongs af gerantsoeneer
word. '

Korrelkos moet met een of ander soort hooi aangevul word vir vulstof en ruvoer. 'n Happie groenvoer of groente
dan en wan is in orde, maar weereens, te vee! op:'n keer kan buikloop veroorsaak.

Jy kan konyne ook net groenkos voer, maar dan moet jy hulle groter hoeveelhede voer (ongeveer | kg per dag).
- Die konyne moet dan ook twee keer per dag gevoer word want verlepte lowwe moet nie in die hok gelos word
nie. Die meeste soorte groenkos is geskik. Sommige is natuurlik voedsamer as ander en elke konvn sal sv eie
voorkeur hé. Ek is gesé om hulle nie rabarber, tamatieplante, rou aartappels en uie te voer nie omdat hulle
daarvan kan vrek. Gevolglik het ek hierdie besondere groenkos vermy. Ek het hulle egter die messte ander
groenkosse gevoer, waaronder grassnysels (wat nie gespuit is nie), snoeitakkies van bome, blomknoppe, ens. Ek
net teeldiere selfs kakiebos gevoer. Sommige sé dit ontwurm hulle, maar ek het gevind dit help om vlie# uir die

hokke weg te hou. Party mense s€ konyne wat in beperkte ruimtes gehou word, moenie te veel siaai gevoer word
nie.

Konyne is by gelesntheid om besondere redes ook hawermout, sonneblomsaad. grondboontjies en dies meer
gevoer, s0os byvoorbeeld voor 'n skou om die pels se glans te verhoog.

In die ou dae het telers hulle eie rantsoene ontwikkel. Omdat hierdie kos nie in korrelvorm was nie. het die

Konyne baie vermors. Die gebruik het feitlik verdwyn. Voorts het ek ook gesien en verneem dat konvne
aanvullende voedings van mieliepap met melk, of selfs brood kry.



Nog 'n noodsaaklikheid vir enige konyn is vars water. As hy kormrelkos gevoer word, is dit nodig om hom
twee tot dnie keer 'n dag water te gee. "n Konyn kan tot 'n liter water per dag drink. Iemand het my vertel sy
" drie kbnyne het vir 'n jaar lank niks water gedrinfk nie. Ek het dit baie eienaardig gevind en by verdere
navraag 1s ek meegedee! dat huile uitsluitlik op groenkes gevoer is. Die basiese bestanddee] was vyl
slaaiblare per dag. Die rede vir hierdie anomalie kan wees omdat slaai 'n ho& warerinhoud het.

Proiekte Hoofstuk 3

3,1 Vergeiyk die etikette van minstens twee verskillende vervaardigers
se konyn-korrels, teken die presentasies bestanddele in elkeen aan.
Vergelyk die pryse van die voer. Watter kos voer jy my? Gee redes vir jou
leuse.

3.3 Maak "n plakkaat
van die dinge wat jy my
sal voer. S& waarotm jy
dink hutle vir my voed sal
wees. (Gee jou redes
waarom ]y die besondere
voer gekies het.

3,2 Maal 'n lys van die redes ten gunste en daarteen
om my liewer konyn-korrels as “groenkos” te voer, Sé--
waarop ]y my sal voer en gee redes.

| 3,4 Maak 'nlys van 10 items wat sowel jy as el kan eet.
Maak nou “n lys van 10 items wat net jy behoort te eet. Wat
van my? Kan jy 10 items aanteken wat ek kan eet en 3y
liewer nie?

Eie notas.




Hoofstuk 4
TELING

So, jy het nou jou konyne gekoop, jy het hulle gehuisves, proefnemings gemaak waarmee om hulle te voer en nou
wil jy met hulle teel. Wat nou? Sit jy maar net die mannetjie en die wyfie bymekaar en hoop vir die beste, of
bepian en organiseer jy die paring en teling van jou diere met sorg? Dis jou keuse, afhangende van wat jy wil
bereik. Weereens het jy sekere basiese inligting nodig en ek wil nog die een sien wat skoudiere op ‘n mogt
troffe-manier kan teel.

'n Konyn se dragtyd (die tyd vanaf paring tot geboorte) is tussen 30 en 32 dae. Ek sal vir jou inligting gee cor
teling onder beheerde omstandighede, want ek glo dis al manier as 'n mens konyne wil skou. Daar is verskillende
menings oor wanneer en hoe om konyne te teel. Kommersi€le telers teel op 'n siklus van vyf weke, dws die wytie
eooi elke vyfde week 'n werpsel af en begin teel terwyl sy nog jonk is. Die doel is om die maksimum uit'n wyfie
te teel en die ondermneming so winsgewend moontlik te mazak.

Sommige wat vir skou teel, glo jy moet nooit met'n konyn teel wat onder stres verkeer nie, onder meer voordat
die dier volgroeid is of selfs terwyl dit verhaar, dws die ou pels afgooi en 'n nuwe pels groel. Party teel uitsluitlik
vir skou. Hulle paar die diere s6 dat hulle kroos op 'n sekere ouderdom geskou kan word. Die meeste telers werk
egter volgens 'n vaste stelsel, byvoorbeeld 'n siklus van tien weke waardeur hulle op die duur die beste resultate
vir albei doeleindes behaal. : :

Die konyne word in aparte hutte gehuisves sodat teling beheer kan word. Aangesien 'n konyn plekgebonde is.
moet die wyfie na die mannetjie se hok geneem word. Die mannetjie behoort die wyfie te probeer beklim korr
nadat sy in sy hok geplaas is. As die wyfie gereed is, sal sy haar agteriyf lig sodat die mannetjie met haar kan
paar. As hulle klaar gepaar het, vai die mannetjie af, gewoonlik sykant toe, maar soms agteroor. Sommige

mense los die wyfie daar totdat sy drie keer gedek is, normaalweg binne 10 tot 20 minute. Ander neem die wyfie
weg en plaas haar 12 uur later terug.

Hierna verloop ailes normaal vir 28 dae, behalwe dat sommige telers die wyfie se voeding na 14 dae vermeerdar.
Op 28 dae kry die wyfie 'n neskas met nes materiaal. Dié neskas kan wissel in vorm en grootte, soos die teler
verkies. Soos reeds gesé kan dit binne die hok geplaas word of aan die buitekant gehang word. Die wyfie bou
dan haar eie nes. Gewoonlik sal die wyfie haar kroos sonder enige probleem in die wéreld bring en versorg. Hier
is 'n paar wenke om ingedagte te hou vir geval daar wel probleme opduik. As die wyfie nie maagpels vitpluk
na die geboorte nie, en dis koud, vang haar, pluk van haar maagpels uit en plaas dit in die nes. Dis gewoonlik
genoeg om haar te laat onthou om die werkie self verder te voltooi. As die wyfie haar kleintjies buite die neskas
kry en hulle is warm, kan hulle - en die pels -eenvoudig in die neskas gesit word. Vryf hulle met 'n handval pels.
As die kleintjies egter koud is, hou hulle aan die kop vas, dompel hulle so diep moontlik in warm water, vrvfhulle
met 'n lap droog en sit hulle in die neskas.

Omdat die wyfie net agt spene het, gebeur dit soms dat sy te veel kleintjies het en nie almal kan voad nie. Dit kan
selfs soms ook gebeur al het sy net 'n paar kleintjies. As jy 'n ander wyfie het met 'n werpsel van ongeveer
dieseifde ouderdom, kan jy haar as pleegma vir party van die eerste een se kleintjies gebruik. Dit werk goed as
die twee werpsels verskillende rasse (tipes) is, maar dit kan jou rekords deurmekaar krap as hulle dieseifde ras
en kleur is. Ek het egter ook wyfies met groot:werpsels gesien wat twee neste in die kas maak. die kleintjies
verdeel 2n heel vrolik 12 pragtige babas grootmaak.

Parry telers sé jv moenie die nes vir 'n dag nadat die wyfie kleintjies gekry het. versteur nie. Ander sé jv moet
eers vaselien aan die wyfle se neus smesr voordat Jy die plesg kleintjies aan haar {aat drink. Ek het nie 22n van
die twee toepaslik vir my program gevind nie. Ek kan in die kaste werk selfs terwyl die wyfie besig is om
kieintjies te krv. hoewei ek dit nie sou aanbeves| nie. Ek vryf die pleeg kieintjies net eers met pels uit die
plesgma se nes en sit huile dan twssen haar eie nesr.



Sodra die ma geboorte geskenk het, behoort jy haar rantsoen te verdubbel en dit, indien moontlik, met 'n bietjie
groen lusemn of ander groen happies aan te vui om melkproduksie te stimuleer.

Na'n dag of twee sal die kleintjies se pels begin groei en na sowar 10 of 12 dae behoort hulle ogies oop te gaan.
Indie loop van die derde week behoort die klzintjies hulle neskas te begin verlaat en soliede kos te begin eet. Die
kleintjies kan op drie weke gespeen word (van hulle ma weggeneem word) en dit is die normale gebruik by
kommersiéle telers. Dis gewoonlik die gebruik om hulle twee weke nadatdie wyfie weer gepaar het, te speen,
tensy die kleintjies natuurlik te groot geword het en die ma nie gepaar het nie.

Sommige telers voer aan dat die speen—konyntjies in die hok gelaat en die ma verwyder word, om stres te
voorkom. Die meeste telers speen hulle egter deur hulle na 'n ander hok/hokke of selfs kolonies oor te plaas.
Welke metode ookal gevolg word, is dit noodsaakhk om die geslagte voor die 14de week te skei ten einde
ongewenste swangerskappe te voorkom.

Dic meeste telers meen dat 'n mannetjie vir 'n dag gebruik moet word en dan vir twee dae moes rus om sy kragte
te herwin. Ek het egter 'n enkele mannetjie drie tot vierkeer 'n dag gebruik en hom dan vir 'n week laat rus. As
gevolg van hierdie "reéls" het jy een mannetjie wr 10 wyfies in 'n teelsiklus van vyf weke nodig, of een mannetjie
vir 20 wyfies in 'n sikius van tien weke.

Vir jou skeise




Gevorderd.
4.4 Sommige telers
laat weer paar, 12
ure nadat ek vir die
eerste keer gepaar
het. Wat is hulle
redes vir hierdie

Projekte: Hoofstuk 4

4.1 Maak "n skets van ’n neskas wat Jy vir my sal bou om my
babas in te kry. Gee al die afmetings. Sé of dit binne of buite my
hok gesit gaan word. Verstrek besonderhede van al die materiale
wat gebruik sal word en gee redes vir al jou besluite.

4,3  Ek staan op die punt om
babas te kry, ek is 'n neskas
gegee met nesmateriaal daarin
en tog sal ek nog van my eie
pels vitpluk vir die nes. Gee
vir my redes waarom ek dit sal
doen.

" 4,2 Ek moet binnekort paar.
Ontwerp verslag-kaarte vir my
en my maat. Teken alle iniigting
wat jy dink tersaaklik is op die
kaart aan. Gee redes waarom jy
die imnligting op die kaart nodig
het, asook waarom jy nie sekere
inligting op die kaart aandui nie.

gebruik? i}
Gevorderd.
4.5 Die meeste mense

dink ek is familie van die
haas. Ons is verskillende
families en kan nie met
melkaar paar nie. Wat 1§
ons verskille rakende
bevrugting. die skenk van
geboorte. babas.
eNSOVOOTLS.

Vir eie notas

4.6  Noem die verskille tussen
lynteling, inteling en uitteling.
Noem elkeen se voor- en nadele.




‘Hoofstuk 5

GESONDHEID / SIEKTES

Hulle s& 'n goeie boer sal znige probleem onder sy vee agterkom nog voordat daar enige uiterlike tekens is. Dit
is waar, maar dis geen toorkuns nie. Die hele geheim is dat so iemand by sy/haar diere betrokke is en op hulle
gewoonies bedag is. As jy jou eie konyne self voer en water gee, sal jy dadelik agterkom as huile nie behoorlik
eet of drink nie. Deur die keutels/drolletjies dbp te hou, sal Jy dadelik enige verandering (sagtheid) in die
Keutels/drolletiies opmerk. As Jy gewoond is om jou kenyne dop te hou, sal jy gou agterkom hoe elke konyn hom
op verskillende tve en onder verskillende omstandighede gedra. As jy oplettend is, sal jy dit gou-gou raaksien
as 'n konyn hom snaaks gedra of lusteloos voorkom. Hierdie is almal verklik-tekens wat die konvnboer sal
opmerk en mense met sy voorgegewe "toorkuns” beindruk.

'n Gelukkige en tevrede konyn wat in higigniese omstandighede bly, sal normaalweg nie baie probleme hé nie.
Maar seifs in konynboerderye wat ten beste bedryf word, kan en sal daar dan en wan 'n probieem opduik. Die
doel in hierdie hoofstuk is nie om van jou 'n veearts te mask nie, maar om jou 'n idee van party van dije
algemeenste probleme te gee, asook 'n klompie goedkoop boererate. Hierdie lvs is verreweg nie volledig nie en
bykomende navorsing sal vir verdere probleme nodig wees.

Oeorkanker

Dit word deur 'n myt in die oor veroorsaak. Dit'begin indie basis van die oor en lyk soos 'n skurwigheid. Dit
word vinnig groter. oortrek uiteindelik die hele aor en versprei selfs verder.

Daar is verskeie middels op die mark. Die goedkbopste is om 'n paar druppels baba-olie of soetwlie of so in die

oor te gooi. Dit laat die skurfte gewaonlik binne 'n paar dae verdwyn. Die probleem is dat die kanker hervat en
dit moet dus gereeld gedokter word. :

Snuifsiekte {pasturelia)

Hierdie is 'n hoogs aansteeklike siekte en kom in die meeste konyngemeenskappe voor. Onderstepoort hef 'n
enwstof teen snuifsiekte ontwikke! wat elke ses maande toegedien moet word. Die probleem hiermee is dat die
konyn 'n knop in sy nek kry waar hy ingespuit is'en die beoordelaar sien dit gewoonlik raak,

Snuifsiekte tas die asemhalingskanaal (longe) aan en is sighaar as 'n wit slvmerigheid in die neus. Die konyn het

' nat nies en vryf die slymerigheid met sy voorpote af wat dan aangepak raak. Die doeltreffendste is om die siek

konyn dood te maak. As dit nie moontlik is nie, moet hy geisoleer word waar hy nie ander kan aansteek nie. Die

konyn sal al verder agteruitgaan en kan sekondére ontstekings soos absesse ontwikkel voordat die dier vrek.

Abses

n Abses (sweer) is 'n knop op die konyn se Iyf gevul met "etter”. Dit kan veroorsaak word deur 'n besering of
assekondére infeksies. As die sweer oopbars, is jy gelukkig want jy word dan die trauma gespaar om dit self te
moet oopmaak. As dit eenkeer cop is, moet soveel as moontlik van die "etter” uitgedruk word. Ontsmet dan die
wond en bedek dit met genesende olie of 'n mengsel van Vaselien en blomswawel.

Wonde :
Hulle kan met 6f genesende olie, of die Vaselienmengsel behande] word.

Skewe nek

Dit gebeur wanneer die konyn se nek skeef draai en lei uitzindelik tot algehele verlies van balans. Dit kan die
gevolg wees van teling, besering of as ‘'n sekondére ontsieking (binne-oorontsteking). In die meeste gevalle is
daar geen geneesmiddel nie en moet die dier vit die weggeruim word.

Wanolddusie (wanaansluiting van die tande)

‘1 Konyn se tande (en naels) groei voorrdurend.. Die kake is volmaak pas-geskape sodat die tande in die kou
proses afslyt. As die kake nie behoorlik pas nie. aroei die tande totdat dije konvn nie meer Kan eet nie en vrek.

In sommige gevalle groei die tande uit die mond uit in die neus in, of vorm 'n volkome sirkel in die mond.

Wanakklusie kan die gevolg van besering wees, maar is normaalweg 'n telingsgebrek. Dit kom ook meer dikwels

by sommige rasse soos die Nederlandse Dwerg voor as by ander. Die tande kan geknip word sodat die konyn
kan eet, maar dis beter om die dier uit die weg te ruim. As jy wanpassende tande opmerk is dit nodig om jou
teelrekords na te gaan om die corspronklike oorsaak van die probleem op te spoor. Die ongeluk is dat die
probleem eers in die derde of vierde geslag kan voorkom. In daardie stadium kan 'n groot deel van die tesldiere
al die geen dra )

Diaree (buikloop) :

Die asnduidings is gewoonlik los keutels en in viterste gevalle vuil anusse. Verwyder alle kos. Voer net drog
gras of hooi en gee baie vars water. 'n Oplossing met 'n swawelbasis is beskikbaar wat by die drinkwater gevoeg
kan word. As die toestand voortduur of as daar 'n groot uitbraak in die konyngemeenskap is sonder dat daar
veranderinge in dieet was, is dit raadsaam om 'n veearts te raadpleeg omdat dit 'n virusprobleem kan wees.

Seer hakke

Dit is wanneer die hare ander die konyn se pote uitval en die vel bars en ontsteek. Die probleem kom gewoonlik
onder Rexes voor wanneer hulle op draadvioere gehou word, want hulle het baie korter hare. Dit kan ook onder
ander rasse voorkom, veral onder die groter soorte. Die oorsake is meesal lang toonnaels, geroeste of vuil vloere
of stukkende draadvilgere. Skakel die oorsasak uit, dokter met Vaselien-mengsel of genesende olie en plaas 'n mat
of plank in die hok vir die konyn om op te sit.

Hierdie lys is verreweg nie volledig nie. Daar kan boeke geskryf word cor die probleme wat kan voorkom, en
daar is inderdaad baie oor gepubliseer.

'n Aantal siektes het gelukkig nog nie ons land bereik nie. Gevolglik word nie eers na hulle verwys nie. Daar
is egter nog heelwat ander problemne wat jy kan te€kom in die beoefening van jou stokperdjie, rmaar oor hulle sal
jy maar self 'n biegjie meer navorsing moet doen. Onthou, ek het bloot 'n klompie wenke aan die hand gedoen
vir die hantering van probleme. Dis nie my bedoeling om op ander se gebied te oortree nie. Dus, as enige
probleem verseg om weg te gaan, of as iets ongewoons gebeur, ontbied jou veearts. As hy nie weet war verkeerd
is nie, is hy beter in staat om uit te vind.

Ten slotte en soos ek reeds gesé het ; voorkoming is beter as genesing.




Projekie: Hoafstuk 5

— ' 3.1 Daar moet aan streng regulasies| | Notas
voldoen word as diere na ons land

ingevoer word. Beskryf hierdie
regulasies kortliks en gee redes

waarom ]y saam met, of nie saam met,

hierdie wette saamstem nie.

5.2 Omdat daar 'n oorbevolking

van kenyne in Auvstralig was, is 'n

metode yevind om aanwas ie beheer.

Waarom her hulle te erg aangeteel?
Watter metode is ontwiklkel om dit te

beheer en hoe is dit gedoen? Wat is

die gevolg van hierdie beleer ten

opsigte van die konyn bevolking van

die wéreld?

3.3 Hoe

bepaal jy die

verslil tussen "n

konyn wart
snuifsiekte het en

een wat net

verkoue het?

Hoofstuk &

RASSE

Vir etlike jare is daar nou al 'n verbod op die invoervan konyne. Toe mense nog kon invoer, het hulle nie altyd
top gehalte diere gekry nie. Daarbenewens het Suid-Afrikaners 'n neiging tot kruisteling, veral as daar
kommersiee} geteel word. Die gevolg hiervan is dat die diere wat vir skou geskik is, beperk is. Daar is ook
probleme wat dopgehou moet word wanneer met sekere rasse geteel word. Ek salprobeer om 'n kort oorsig van
die rasse wat in hierdie land beskikbaar is, te gee, asook om na sommige rasse, wat in Zimbabwe beskikbaar is,
te verwys. Ongelukkig kan ons nie enige van hulle konyne invoer nie. As iy jou egter in Zimbabwe bevind, kan
jy probesr om sommige van hulle rasse te sien.

VERTOONRASSE

Angora :
Drie Angora-soorte is na hierdie fand ingevoer, elk verskillend en met sy besondere eienskappe. Ongelukkig is
hulle ook verbaster en moet mens baie versigtig met hulle wees.

Engels _

n Iglein konyn, gewig ongeveer 2,7-kg, ronde lyfie soos 'n sneeubal. Die Engelse Angora het baie fvn (sagie)
hare. Die enkele haar (sommige mense noem dit verkeerdelik wol), individueel gemeet, is uiters dun. Daar word
kledingstukke (truie, ens) van die hare gebrei. Dit word dikwels met ander vesels soos wol gemeng as dit gespin
word om dit sterker te maak.

Die Engelse Angora word vandag selde op skou gesien omndat hy nie soveel wol soos die ander twee soorte lewer
nie. Soms word gekleurde Angoras as Engelse Angoras aangebied, maar hierdie is gewooniik kruisteeite of
gekleurde Duitse Angoras.

Duiis '

'n Groot konyn van tot 5 kg met 'n dilker haar as sy Engelse neef. Die Duitse Angora se vag is ook deurspek met
'n groot aantal baie growwe, lang, reguit hare, steekhare, ‘n Engels guard hair genoem. ‘'n Kombinasie van
hierdie hare maak dat die "wol" op sy eie gespin kan word. Hierdie "wol" word oorsee vir termiese onderklere

gebruik. As hierdie diere geskou word is dit 'n vereiste dat hulle betreklik ruie, langhare op hulle ore en pote
moet hé.

Frans

Hierdie konyne is in die 1980's tydens die "Angorawol-voorspoedgolf” ingevoer. Hulle hare was veronderstel
om iussen die ander twee rasse s'n te wees wat dit ideaal mazk om klere van te brei. Die diere war ingevoer is,
het egter nie aan aan enige skou-standaard voldoen nie.

Dis ongelukkig baje moeilik om vandag 'n "suiwer "Angora-ras te kry. Daar is 'n aantai mense wat nog 'n Angora

of wat aanhou en daar is 'n "Angora-plaas" op Oudtshoom, maar net een persoon in KwaZulu / Natal wat gereeld
skou. '

‘n Angora moet gereeld gepluk of geskeer word {(hy word vir sv hare aangehou), anders word dit 'n onbeheerbare

cekoekte massa en kan die dier vrek. Vir skou verwag mens 'n haardos van byvna 100 mm lank. Tvdsberekening
en opkamming is dus baie belangrik.

Belgiese Haas

Hoewel dit 'n konyn is, vk hy soos 'n haas en vandaar sy naam. Dis 'n groot dier van 4 kg, maar vanweé sy
gestalte het dit 'n groter hok nodig as enige ander konyn van 'n scortgelyke gewig. Dit het ook 'n effens korter
pels as die messte ander konyne en dit is dus raadsaam om hulle op soliede vloere te hou. Die haas vereis ook
baie afrigming omdit behoorlik op 'n skoubank te laat sit. Daar is net eeateler in KwaZulu / Natal wat "hase” skou.

Swart en Taan (Black and Tan) :

Dis 'n pragrige klein konyntjie van 2.2 kg wat ongelukkig mer die Vos (Fox) gekruis is. Die resultaat is te eroot
én het baie van sy taankleur verloor. 'n Paar toegewyde telers in Gauteng het volgehou met terugteling en skou
nou die enkele dier of wat. '

Hollandse Konyn
Hierdie is 'n baie gewilde ras en word dikwels verkeerdelik as "dwerge" in troeteldierwinkels aangebied. Hy is

'n klein konyn van 2 kg met kenmerkende kleurpatrone op sy lyf. Die voorlyf is grootliks wit en die agterlyf en
kap gekleurd. Op die skoubank word die meeste purnie volgens sy kleurpatrone toegeken.

Dis uiters moeilik om 'n volmaakte Hollandse kon\'n te teel, maar hulle het baie goed gedoen op skoue.

Hollandse konyne word in die voigende kleure geteel : swart, sjokolade, blou, geel, skilpaddop, staalgrys en
grysbruin.

Die Hollandse Drieklieur

Dis 'n effens groter konyn as die normale I—Tollandse een. Hy word geteel deur die Hollandse konyn met 'n

Harlekyn te kruis. Gesien die beskikbare getalle, is dit net Heather Heron in KwaZulu / Natal wat die eeduld het
om 'n projek soos hierdie aan te pak.

Die Engelse Konyn

Hy word die Engelse Spikkelkonyn of die Engelse Skoeniamper genoem vanwe€ sy besondere kleurvieike. Hy

is 'n wit konyn met 'n kleurvolle skoenlapper op sy snoet, 'n visgraat-patroon op sy rug langs en 'n groot aantal
‘elke op spesifieke plekke op sy pels. Daar word gésé jy kan 'n perfekte Engelse konvn net skilder, nooit teel

nie. Daar is egter hier en daar mense wat altyd 'n nitdaging soek en hom wel teel. Ook vir hierdie ras word die

meeste punte op skou vir sy kleurpatrone toegeken. Die Engelse konyn is ook baie gewild by die skoupubliek,

hoewel hulle effens groter is, naamlik tussen 2,6 kg en 3,6 kg.

Die Engelse konyn kan in vyf kleure geskou word, nzamlik swart, sjokolade, blou, skilpaddop en grys.

Vlaamse Reus .

Hierdie is 'n baie groot konyn en word dikwels verkeerdelik as 'n ideale kommersiéle konyn beskou. Die Viaming.
is 'n vertoonkonyn en word in hierdie klas geskou. Die Britse Konynraad erken net een kleur, naamlik staal,
terwyl die Europese Standaard 'n aantal kleure erken. Die Europese Standaard vereis egter 'n groter konyn as
die Britse Raad. Dis 'n ernstige probleem en telers sukkel op die oomblik om die vereiste gewig geteel te krv.

Harlekyn / Ekster

Die merke op hierdie twee konyne is veronderstel om identies te wees. Net die kleure verskil. Die Harlekyn is
naamlik swart en geel. terwyl die Ekster swart en wit is. Die vereiste standaard is vir die kop om half wit / geel
en halfgekleurd te wees met die ore die teenoorgestelde kleur as die kop. Die lyf is in stroke kieur met die pote

__ teencorgestelde kleure. Daar is net een persoon in KwaZulu / Nartal war hierdie rasse skou. Die Britse
Standaard laat toe vir bruin, blou en lila (ligpers), asook swart.

Himalaja

Die Himalaja-konyn is 'n klein, slangagtige diE:r‘t_]!B van 2,2 kg. Hy is wit met pikswart viekke op sv neus, ore,
pote en stert. Dis 'n uitstekende skoukonyn as hy in kondisie is, maar dit vereis perfekte tydsberekening. Jong
konyne vertoon gewoonlik bruinerige hare op die pote of die snoet{neusmerke) en is nie ten voile onrwikkel nie.
Quer konyne, daarteenoor, ontwikkel cogvlekke (wenkbroue). Daar is gewoonlik net 'm paar op skoue te sien.

Nederlandse Dwerg

Hy is almal se gunsteling en 'n vertoonteler se nagmerrie. Hier die klein konvatjie (1,12 kg maksimum). te2l nie
socs ander konvne nie. Opreggeteelde werpsels is selde soveel as drie en die aanvraag oorskry dus die aanbod.
Gevolglik word mense dikwels gekul deur aan hulle "dwerge" e verkoop wat in werklikheid kruisteelie of
sommer baba konyne is.  Die Dwerg se herkenbaarste cienskappe is. afgesien van sy grootte. sv kort ore en plat
gesigsvoorkoms.



Die Dwerg word geskou in rooi-0og wit (row), blou-cogwit (bow) of gekleurd. Hulle kom in amper eike
denkbare kleur of patroon voor. Mense is egter: geneig om die "row" en die "bow" te kruis en dit lewer 'n
"Hollandse" wanpatroon. Dit kos baie deursettingsvermo€ om van hierdie kruisings geteel te kry sodat dit aan
skoustandaarde voldoen. Groot sukses word met dié ras op Gauteng-skoue behaal en hulle is baie gewild onder
skouers. Teling lewer egrer probleme.

Flapore .

Die Engelse Flapoor, met sy buitengewoon groot ore, sou 'n baie gewilde konyn wees as dit in hierdie land
beskikbaar was. Ek het nog net een gesien en dié was toe skynbaar met 'n Franse Flapoor gekruis. n Teler het
daarin geslaag om 'n kroos getee! te kry, maar kon dit nie regkry om standaard met een van die twee te haal nie.

Die meeste flapore wat in hierdie land aangetref word, is te wyte aan swak oorspiere by konyne met die gevolg

dat hulle nie die oor/ore regop kan hou nie. Daar is blykbaar hier en daar'n Engelse Flapoor asook Dwerg-flappe
in Zimbabwe.

NORMALE PELSRASSE

Beige

'n Pragtige, kleinerige konyn met ‘n wonderlike kleur. Sy pels het 'n sandkleurige onderlaag met 'n blouerige tint
bo-op. As'n goeie een op die skoubank beland, presteer hy gewoonlik uitsickend. Ek kan maar net vermoed dat
die Beigese klein formaat en die geringe kleurwisselinge die oorsazk is waarom hulle nie buite KwaZulu / Naral

aangetref word nie. In Brittanje het dié met 'n baie donker tint feitlik oorgeneem wat daartoe gelei het dar die
{sabella-standaard aanvaar is.

Kaliforniese Konyn .

Dis een van die gewildste twee rasse in die land. Die Kaliforniese konyn is in Amerika ontwikkel as 'n
vieiskonyn met 'n bruikbare pels. Hierdie wit konyn met gekleurde vlekke op sy neus, ore, pote en stert behoort
tussen 3,4 kg en 4,5kg te weeg. Toegewyde teling het die diere weer na skougrootte teruggebring. Probieme
word nog met sowel die pelse as die diepte van kleur aan die eindpunte ondervind. Die Kalforniér word volgens
die Amerikaanse standaard beoordeel, behalwe dat sjokolade viekke ook in Suider-Afrika toegelaat word (soos
per Britse Standaard).

Chinchilla Giganta (Die Reus-Chinchilla)

Dis 'n baie groot konyn met 'n gekartelde pels in biou en wit patrone. Die pels se kleure is aan die kenmerkende
kleur van die hare te wyte, naamlik 'n leiblou, dan 'n strock wit gevolg deur nog 'n strook blou, met swart
steekhare tussen in. Aangesien dit'n bra lang konyn is, bewerk dit nie te goed na dit geslag is nie, maar word i0g
kommersieel geteel. Hierdie is nog 'n ras wat moeilik is om volwasse gewig op'n gereelde grondslag te verkry.

Kaneel-konyn
Dis nég 'n Amerikaanse vleiskonyn wat vir die Swart mark na hierdie land ingevoer is omdat swartmense fie van
wit konyne met rooi 0& hou nie. Dis 'n groot, bruin konyn met donkerder eindpunte (neus. ore, pots en Steft) en

‘n swart (rookgrys) tint cor die pels. Dit was ongelukkig nie geslaagd as 'n vleiskonyn nie en word nou net hier
en daar op 'n skou opgemerk.

Die Kaneel-konyn kom in verskillende skakerings voor en blykkbaar word net die donker skakering in Zimbabwe

geteei. Dis nie 'n probleem in Suid-Afrika nie. Die probleem, soos die geval mer alle groot rasse. is om
konstante volwasse gewig 1@ verkiv.

Deilenaar :

Hy is 2en van die nuwer rcevoegings tot die plaastike toneel en is ontwikke!l deur 'n teler wat die taan i die Swan
en Taan-konyn probeer verbeter het deur hom met 'n rooi konyn te kruis. Die diere wart op die skoubank verskin.
toon verbetering. Probleme word egter met voiwassenes wat 'n maksimum van 3,5 kg gewig oorskry. onderving.
Die ander probleem is dat sowel die to0i as swart skakerings te veel wissel, selfs onder dieseifde werpsel. Bierdie

-

konyn kom hoofsaaklik in (Gauteng voor.

Vﬁékouyn
Hy is na my mening een van die mooiste konyne in die land, veral die swart of *silwer * Vos. Ongelukkig is dit
in die verlede nie in dieselfde lig deur die algemnene publiek beskou nie. Hy is van gemiddelde grootte, gekleur

Nieu-Seelandknnyn .

Die Nieu-Seeland-wit (NSW) is die gewildste kommersigle konyn. Gevolglik is dit ook die een met die meeste
kruisteelte. Die Amerikaanse Standaard, waarvolgens dit beoordee] word, vereis ‘n dier swaarder as 4.2 kg, *n
Groot aantal van die wat op skou gesien word, is 6 ondergewig 6f het die verkeerde pels. Die meeste wat op
skou geplaas word, is 0f jong 6f middelgrootte (tussen 6 en 8 maande) diere. In KwaZulw/Natal is ‘n paar Nieu-
Seeland-rooies te vind, maar dit wil voorkom asof hulle dieselfde probleme as hulle wit rasgenote ervaar. Die
Swart variéteit het skynbaar uitgesterf en ‘n bloue het ek nog nooit in hierdie land gesien nie.

Sabelkonyn

Daar is nwee soorte, Martin en Siamees. Hulle word nie dikwels op skoue gesien nie omdat hulle alewi g aan die
verhaar is. Hy is *n kleinerige / middelgrootte konyn en kom in verskeie skakerings van “bruin” voor.

“Smoke Pear!” konyn :
‘n Konyn identies aan die Sabel, maar met ‘n blou (erys) kleur.

Suid-Afrikaanse Rooi Konyn :

As gevolg van die kruisteling van verskillende “rooi konyne™ wat die land ingevoer is, is ‘n standaard daargest‘le
om hierdie diere se nageslag te akkommodeer. In een stadium was daar net een persoon in Gauteng wat hierdie
ras getee het, maar danksy die konyn se goei vleiseienskappe raak die ras nou gewilder.

Ander Varigteite : .
Van tyd tot tyd verskyn ander variéteite op die skoubank. Onlangs is Perlfee en Lynx in I(waZuluMatgl
vertoen, terwyl Chinchillas en Havanas in Gauteng gesien is. Dis derhalwe onjuis om te sé ander rasse ko.m nie
in hierdie fand voor nie. *n Mens moet egter alivd seker maak dat daar ‘n standaard vir die “nuwe ras” is wat
Jy ontdek het, alvorens Jy daarvan koop. j .

SPESIALFE PELSRASSE

Rex (Koningskonyn) o o

Dis ‘n middelgrootte konyn met ‘n kort pels van 12 mm lang hare. Die standaard vereis ‘n baje dlgt.e pt?ls wat
‘n pragrige fluweel voorkoms tot gevolg het, veral by ‘n goeie swarte, Vanwes sy kart pels verms.dle Re:x
spesiale aandag en dit is raadsaam om Rexes op soliede vloere te hou. Rexes kom in *n groot versl{endenhe.ld
kleure en patrone. Dwerg-rexes is tans baie gewild in Brittanje. Die feit dat Rexes sulke spesiale aandag vereis,
- tesame met hulle smal koppe (spits gesiggies) en gebrek aan digtheid by sommiges, verhoed dat meer van hulle
op skoue gesien word.

Satynkanvne ‘ . _

Hierdie konyvne se pels her die pragrigste satynagte glans en vandaar hulle naam. Die meeste Satyne wal in Smc_l—
Afrika geskou word, is die Britse soort, wat kleiner is en ‘n ronder postuur het. In Zimbabwe kom die
Amerikaanse Saiyn meer dikwels voor. Hy is groter, meer van ‘n vleissoort. In KwaZulu /Nami“ward
normaalweg nert die Ivoor (wir) Sarvn geskou en hy presteer baie goed. In Gauteng sien ‘n mens dikwels

aekleurde variéteite en hulle het gewoonlik *n gebrek aan digtheid. Brittanje beskou die Satyn deesdae as ‘n
geworle pels-tipe, terwyl Natat ‘n aparte afdeling vir Satyne het. Dit is dus noodsaaklik om te verseker dat jou

dier vir die regte afdeling ingeskryf is as jy skou.




Hoofstuk 6-Projekte

6.1 Besoek 'n skou of 'n ander plek r| 62 Jy beskik slegs oor genoeg
waar ‘n verskeidenheid konvne te sien noodsaaklikhede om net een konynras te
1s. (Asjy my vriende nie in lewnde kan teel. Watter ras sal jy kies? Wat is
'ywe kan sien nie, raadpleeg "n boek), die redes vir jou keuse.
Maak 'n lvs van die rasse waarvan Jv

persoconiik hou en s& wart onderskei
hulle van die ander rasse

0.3 Hou 'n lys van al die 6.4 Hoe Iyl dit met 'n
Konynrasse wat jv weékom. Maak 'n lys /— b iak'k‘aat met a! Y
van dit waarvan jv in elke ras hou, / fjamlhebetre}dﬂnge .
{asook dit in elke ras waarin J¥ 'n teensin \ i (1{01’1?’]’11‘1?556.) c‘laaropl.-& ¥
het. Voeg dan enige spesiale werklike ' kan iqto S uit .Lydskr{ue r\
of moontlike vereistes of probleme wat gebruik. jou eie foto’s of
Jy tvdens teling met daardie konynras sketse.

kan ondervind by jou lys.

l 6.5 Hierdie ruimte is vir jou om jou
I eie projek aan te 12ken,
i




HOO0ISIUR

VOORBEREIDING VIR SKOU

Die voorbereiding wat jy vir skou maet doen sal baie afhang van watter ras jy kies. Sommige soorte, 5005 die
Belgiese Haas en die Poolse Konyn (siegs esnkeer gesien) moet van kleins af geleer word om op die skoubank
te poseer. Party telers beweer dat die Dwerg van jongs af geleer moet word om op *n klein houtblokkie te sit ten
einde sy bollige vorm te vervolmaak. Die Angora, veral die Engelse soort. vereis voortdurende opkamming om
te verhoed dat die pels koek, maar sonder dat die pels deur cormatige geborsel uitgedun word. Daar is egter
sekere reéls wat vir alle rasse geld as hulle geskou word. Jy kan daarmee wegkom om somminge van die reéls
soms te ignoreer, maar “n dier wat goed voorberei is, oes gewoonlik die hoogste onderskeiding in. Jy behcort
altyd te verseker dat die dier aan die standaardvereistes vir die ras voldoen. of minstens so na as moontlik daaraan
te kom. Gaan na of daar diskwalifiserende verskynsels is, soos krom beenstrukture of gebreklikhede, wanpas-
tande, de wat dra, swak gesondheid, gekleurde konyne met wit toonnaeis er, in die geval van sommige rasse, of
jou diere oor- of ondergewig is. Enige konyn wat vir skou ingeskryf word, moet gereeld gehanieer word. Hy
moet uit sy hok getel word, op ‘n “tafel” neergesit word en geleer word om so stil moontlik te bly sit, selfs as hy
langs ander konyne moet sit. Die konyn moet dan net so gehanteer word soos wanneer hy beoordeel gaan word.

Die konyn moet skoon wees, sonder hokvlekke. Die hok moet dus skoon gehou word. Enige hokvlekke of
ander vuil kolle moet voor die skou skoongemazk / verwyder word. Soms, mits die tyd dit toelaat en die beviekie
opperviakte nat is, sal die konyn homself skoonmaak. In noodgevalle kan ‘n aartappel of suurlemoen gebruik
word om die dier mee skoon te maak. Die konyn se toonnaeils moet twee weke voor die skoudag geknip word.
Toonnales behoort in alle geval gereeld geknip te word. Wanneer die toonnaels geknip word, wees bedag op
die vioedvate in die naels. Hulle is maklik sigbaar in wit naels, maar moeiliker om raak te sien in donderder
naels.

Probeer voorkom dat die konyn verhaar. Dit word gewoonlik gedoen deur die los hare cor ‘n tydperk voor die
skou uit die pels uit te borsel. Vryfjou hande deur sy pels terwy! die konyn op die tafel sit. Dit bring die los
hare uit. As jy jou hande nat maak of ‘n klam lap of seemsleer gebruik om die konyn mee af e vryf, gaan dit
gewoonlik gouer. Sommige vertoontelers probeer verharing voorkom of die proses versnel deur die diere
vitamines of ander spesiale kosse te voer. ‘n Skielike verandering in die weer kan die konyn ook laat verhaar.

Die konyn moet in ‘n reiskas na die skou vervoer word. Die kas moet sodanig wees dart die konyn homself nie
natmaak as hy in die kas urineer nie. Dit is raadsaam om ‘n wit konyn nie op koerantpapier te sit nie omdat cie
ink sy pels kan vlek. Daar moet ook seker semaak word dat die konyn vars fug kry. [ndien moontlik vermy
oorverhitting want die konyn sweet maklik. Sommige verioontelers glo daaraan om die aand voor die skou
aartappelstysel of mieliemeel in die konyn se pels in te vryften einde enige stof of ligte viekke te verwyder. Wee

egter versigtig om nie te veel te gebruik nie, of anders moet jy die cormaar poeier die oggend voor beoardeling
verwyder. anders kan die pels dof en leweloos lyk.

Die pels se glans kan ook verhoog word deur dit gereeid met ‘n seemslap of skoon skaapwol te borsel. Party
telers glo daaraan om hulle skoudiere ‘n bietjie sonneblomsaad of grondboontjies te voer. Voorbereiding neem
nie so baie tyd in beslag nie, maar dit maak dit baie meer moontlik vir jou dier om sy beste vir jou op die
skoubank te lewer.

8.1 Ek behoort aan daardie
konynras wat jy wil skou. Kry die
skoustandaard vir my ras. Wat vind
jy interessant omirent my
standaard? Het jy die standaard
verkry voor of nadat jy my bekom
het? Hoekom het jy ons bekom soos
jy gedoen het.

— 1 7.1 Kies 'n konyn van
'n ras wat ]y graag sal
wil skou. (Ek behoort
o1 daardie ras) Maak
‘i fys van alles wat jy
sal doen om te verseker
dat ek die beste

-1 82 Jyhatmy
standaard. Sit
my op ‘n tafel
neer en
heoordeel my
volgens die

; . standaard
mooutlike toekenning (ounte). Hoe
op die komende skou slaan jv my
lay. . /

7.2 Skryfmy in vir 'nskouen
berel my nou vir die skou
voor. Hoe het ons in jou
afdeling gevaar? Was jou
voorbereiding genoegsazm
vergeleke by die van ander
konyne op die skou? Isjy
tevrede met die plasing
wat ek gekry het? Waar
was ons suksesvel en waar
kan ons verbeter.

8.3 Kry *n paar van my vriende,
van dieselfde ras en beoordeel ons
ooreenkomstig die standaard.
Teken jou plasings aan. Kry nou
"n konyn-beoordelaar of ervare
skouer om ons te beoordeel. Hoe
vergelyk jou plasings? As julle
plasings verskil, waar verskil julie
en waarom"?

e

SKOU

Iy het jou konyn geteel / verkry en nou wil jy iom skou. Wat doen jy nou? Jy kan 6f jou plaaslike konynklub
nader (wat die beste manier is), 6f ‘n skouvereniging wat ‘n konynskou aanbied en re€l om ‘n skouskedule te kry.
Vul dan die inskrywingsvorm in en stuur dit weg, nadat jy seker gemaak het jy het jou konyn vir die regte klas
ingeskryf. Gaan dan voort om jou konyn vir die skoudatum voor te berei.

Tentoonstelling (dit is om die konyne in hulle skouhokke te sit) vind normaalweg die aand voor die beoordeling
van die konyne plaas. Met jou aankoms by die tentoonstellingsterrein sal jy deur een van die die skoubeamptes
ontrnoet word. Jou konyn sal vir gesondheidsprobleme ondersoek word, sy hoknommer sal in sy oor aangemerk
word en hy sal geweeg word. Daama sal jou koayn in sy hok geplaas word en sal jy die geleentheid kry om
enige finale voorbereiding te doen. Jy kan ook vra hoe laat die saal oogesluit word en of jy jou konyn voor die
beoordelaar se aankoms die volgende oggend mag hanteer. Sodra die beoordelaar aangekom het, mag gesn
konyne uit die hokke gehaal word nie, behalwe vir beoordeling.

As beoordeling oop is, mag almal bly en toekjk. As beoordeling egter geslote is, word net die beamptes by die
skoutafei toegelaat. Geen bespreking mag om die tafel plaasvind nie, ongeag welke soort beoardeling gedoen
word, behalwe as dit ‘n tafelskou (vir opleiding) is.

Die beoordelaar sal die klas beoordeel en sy kommentaar op die diere lewer. Op kleiner skoue kan die
beoordelaar normaalweg meer kommentaar: lewer as tydens groot skoue. Die boekbeampre skrvf al die
kommentaar wat gelewer word op vir latere verwysings. Daarna sal die beoordelaar na sy / haar goeddunke
begin pryse toeken. Nadat al die klasse van ‘n ras beoordee] is, sal die eerste pryswenners begordee] word vir
die Beste van die Ras (BvdR). Al die BvdR’s sal dan vir hoér toekennings beoordee] word totdat die Beste op

die Skou of die Groot Kampicen aangewys is.. Na die beoordeling sal die beoordelaar gewoonlik enige vrae wat
die skouers mag hé, beantwoord. '

Aangesien verskillende klubs en skoue verskillende reéls, klasse, ens., het, is dit raadsaam om die voorwaardes
waaronder die skou gehou word, na te gaan dlvorens jy inskiyf,

Ten slotte, hier is “n paar adresse waartoe jy jou kan wend as jy belangstel of verdere inligting verlang. Onthou,
daar is ‘n magdom inligting in ‘n aantal boeke beskikbaar en ook op Internet beskikbaar.

Transvaalse Konyntelersvereniging Natalse Konvnklub
Posbus 1281 _ : Pioneer Cresent 24
Waikerville. 1876 : Northdene., 4093
The Rabbit Breeders Association of Matabeleland Mashonaland Rabbit Bresders Associarion
Posbus 232 : Posbus H 98
Buiawavo : Hatfield,
Zimbabwe : Harare
Zimbabwe
British Rabbir Council : American Rabbit Breeders Association. Inc.
Purefov House : Posbus 426 -
7 Kirkgate ' Bloomingron. [L 61702-0426
Newark

United States of America
Unired Kingdom

